
Warumb heisset man es „symbolum apostolicum“?

Das es das apostolische glauben bekentnis genennet wirdt, geschicht da-
rumb, das entweder die heiligen apostel dasselb selbst gemacht vnd der
christlichen kirchen hinderlassen haben, wie es die alten lehrer stets dafur
gehaltten, oder das es doch ohne das mit der rechten apostolischen lehre5

vberein kommet vnd auff dieselbe als auff einen vnnbeweglichen grundt
gebawet ist, es hab es auch gemacht, wer da wolle.

Was sol vns vorursachen, teglich das symbolum apostolicum
von wort zu wort herzusprechen?

Fünferley groß, wichtige vrsachen seindt, darumb sich ein jeder christ ge-10

wehnen sol, teglich das apostolische glauben bekentnüs mit hertzen vnndt
munde herzusprechen:
ist es eine erinnerung von den fürnembsten wercken vnnd wolthaten Gottes, 1.

daraus wir Gottes willen gegen vnns erkennen mögen,
wird das hertz ihn erzelung der wolthaten des Sohnes Gottes zugleich zum 2.15

glauben erwecket, das es nicht allein in gemein dieselben bekenne, sonndern
auch ihm selbest in sonderheit zweigene,
dienet es zw bestendigem trost in allen nöten, 3.

ist es das rechte bekendtnüs, so teglich dem teufel vnd allen seinen werck- 4.

zeugen entgegen soll gesetzt werden,20

gibet es vns vrsach, das wir die zeugnis christlicher lehre, nemlich die offen- 5.

barung göttliches wortes vnd die wunderwerck, dadurch dieselbe bestetiget,
desto fleissiger nachsuchen vnd betrachten.

[234r:] Jn wieuiel artickel pfleget man das symbolum zu theilen?

Jn diese drey heuptartickel: Der erste lehret von der schöpfung, der annder25

von der erlösung menschliches geschlechts, der dritte von der heyligung.

Wie lautet das erste artickel?

Jch gleub ahn Gott den Vater, allmechtigen schöpfer himmels vnnd der er-
den.30




